
َّنَأ ُهْنَع ُهللا يِضَر ٍّيِلَع ْنَع
ِهْيَلَع ُهللا ىَّلَص َّيِبَّنلا

،ُّيِلَع اَي :ُهَل َلاَق َمَّلَسَو
اَذِإ ُةاَلَّصلا :اَهْرِّخَؤُت اَل ٌثاَلَث



،ْتَرَضَح اَذِإ ُةَزاَنَجْلاَو ،ْتَتَأ
.اًؤُفُك اَهَل ْتَدَجَو اَذِإ ُمِّيَأْلاَو

Али розияллоҳу анҳудан ривоят қилинади:

«Набий соллаллоҳу алайҳи васаллам у кишига:

«Эй Али, уч нарсани ортга сурмагин. Намозни вақти кирганда,
жаноза ҳозир бўлганда ва эрсиз аёл тенгини топганда», дедилар».

Шарҳ: Пайғамбаримиз соллаллоҳу алайҳи васалламнинг ҳазрати Али
розияллоҳу анҳуга қилган бу насиҳатларида уч нарсани вақти келиши
билан дарҳол бажариш афзал эканлиги баён этилмоқда.

1. «Намозни вақти кирганда».

Намозни вақти кириши билан ўқиб олиш афзал эканлиги бу фаслдаги
ҳадисларнинг кўпчилигида зикр қилинганини кўрдик.

2. «Жаноза ҳозир бўлганда».

Мусулмон вафот этса, уни тезда ювиб-тараб, тупроққа қўйиш зарур. Бу иш
ўлган одамнинг ҳурмати бўлади. Аллоҳ хоҳласа, бу масалани ўз ўрнида
алоҳида, батафсил ўрганамиз.

3. «Эрсиз аёл тенгини топганда».

Бу ишни ҳам ҳеч орқага суриб бўлмайди. Қанчалик тез бўлса, шунчалик
яхши. Бу масала ҳам ўз ўрнида, Аллоҳ хоҳласа, батафсил ўрганилади.

،ُهْنَع ُهللا يِضَر َرَمُع ِنْبا ِنَع
ِهْيَلَع ُهللا ىَّلَص ِّيِبَّنلا ِنَع
َنِم ُلَّوَأْلا ُتْقَوْلا :َلاَق َمَّلَسَو



،ِهللا ُناَوْضِر ِةاَلَّصلا
.ِهللا ُوْفَع ُرِخآْلا ُتْقَوْلاَو

.ُّيِذِمْرِّتلا اَمُهاَوَر
Ибн Умар розияллоҳу анҳудан ривоят қилинади:

«Набий соллаллоҳу алайҳи васаллам:

«Намознинг аввалги вақти Аллоҳнинг розилигидир. Охирги вақти
Аллоҳнинг афвидир», дедилар».

Икки ҳадисни Термизий ривоят қилган.

Шарҳ: Демак, Аллоҳнинг розилигини топаман, деган одам намозни
аввалги вақтида ўқиши керак. Ноилож қолганда охирги вақтида ўқиш афв
тариқасидаги рухсатдир.

